
༄༅། །ཕྱི་ལོ་ ༢༠༢༤ ལོའི་ཤེས་རིག་སློབ་ཡོན་ཆེད་འཛིན་རིམ་བཅུ་གཉིས་པའི་

ཚད་མཉམ་བོད་ཡིག་དྲི་ཤོག

ཕྱི་ལོ་ ༢༠༢༤ ཟླ་ ༦ ཚེས་ ༡༨ ཉིན།	 དུས་ཡུན་ཆུ་ཚོད་༣།	 ཁྱོན་བསྡོམས་བརྒྱ་ཆ། ༡༠༠

ཀ༽	 གོ་རྟོགས་ནུས་རྩལ། 10%

ཤེས་རིག་ཐོག་ནས་མཚོན་ན། ད་ལྟ་ནས་བོད་མི་ཀྲོག་ཀྲོག་འགའ་ཤས་ནས་ནང་ཚགས་འཕྲད་སྐབས་ 

Hello ཟེར་བ་སོགས་ཨིན་སྐད་རྒྱག་པ་དང༌། གལ་ཏེ་བོད་སྐད་བརྒྱབ་ཀྱང་ཨིན་སྐད་བསྲེས་ཏེ་རྒྱག་པ། 

གཞན་ཡང་ཁུ་ཤིས་རེད་ཅེས་རྒྱ་གར་གྱི་སྐད་བསྲེ་བར་བྱེད་པ་འདི་དག་སེམས་ལ་ལྷད་མེད་ནའང་དོན་

དུ་རུལ་བ་རེད། བོད་དུ་རྒྱ་མིས་ཀྱང་དེ་བཞིན་ཤན་དང་ཆུས་ཟེར་ནས་བོད་ཀྱི་མིང་ཚིག་མང་པོ་རྒྱ་སྐད་

དུ་བསྒྱུར་ནས་བོད་སྐད་ཉམས་གུད་དུ་བཏང་ཟིན་ཅིང༌། དེ་དག་རྒྱ་ཆེར་གཏོང་སྐབས་ཉེན་ཁ་ཆེན་པོར་

སླེབས་པ་དང་། བོད་ལ་རྒྱ་མིས་མགོ་རྡུང་གཉའ་མནན། ཐ་ན་དངུལ་རྩིས་ཚུན་རྒྱ་སྐད་སྤྱོད་དུ་བཅུག་ནས་

ལྷ་སའི་སྐད་ཡིག་ཉམས་གུད་ཅི་ཆེར་བཏང། འདི་ཕྱོགས་རང་གི་སྐད་ཡིག་བདག་གཅེས་བྱ་རྒྱུའི་འོས་

བབས་ཡོད་པ་ཚོས་ཨིན་ཧིན་སྐད་ཡིག་ཕྲན་བུ་ཤེས་པ་རྒྱུ་མཚན་དུ་བྱས་ཏེ་བོད་ཀྱི་སྐད་ཡིག་ལ་མཐོང་

ཆུང་བྱས་ན་གང་འདྲ་ཞིག་ཡོང་བ་འདུག་གམ། དེ་ལྟར་བོད་ཀྱི་ཆོས་དང་དེ་འབྲེལ་ཤེས་རིག ཡ་རབས་

བཟང་པོའི་གོམས་གཤིས་ལ་རང་རེས་མཐོང་ཆུང་བྱས་ཏེ། བསམ་བློ་གཏོང་མ་ཤེས་ན་ཕན་ཚུན་གཉིས་

ཕྱོགས་ནས་ཉེན་ཁ་ཡོད། དཔེར་ན། ད་ལྟའི་ན་གཞོན་ཚོས་སྐད་རིགས་གཞན་འདྲེས་པའི་གཏམ་སྨྲ་བ་ད་

ལྟ་སྐྱོན་མེད་པ་ཞིག་མཐོང་ཡང༌། གཏམ་དེ་རྒྱུན་འབྱམས་སུ་གྱུར་ནས་རྒན་པོར་གྱུར་ཚེ་དེ་ལས་མང་བ་

རྒྱག་རྒྱུ་དང༌། ད་ལྟའི་གཞོན་པས་སྐད་མི་འདྲ་བ་གཅིག་བརྒྱབ་ན་རྗེས་ཀྱི་གཞོན་པས་ཉིས་ལྡབ་བརྒྱབ། 

དེ་རྗེས་མ་དག་གིས་གསུམ་ལྡབ་ཙམ་བརྒྱབ་ཅིང་། གང་འཚམ་ནས་བོད་ཀྱི་སྐད་ཡིག་གིས་གོ་བརྡ་མི་

འཕྲོད་པའི་དུས་ཤིག་འབྱུང་ཉེན་ཡོད། 

གོང་གསལ་བཀླགས་ཏེ་གཤམ་གྱི་དྲི་བར་ལན་བྲིས། ༥x༢=༡༠

༡།	 གོང་གི་བརྗོད་པ་འདིའི་ནང་གཙོ་བོ་ག་རེའི་སྐོར་གསུངས་འདུག་གམ།

༢།	 བོད་ཀྱི་སྐད་ཉམས་སྟངས་ཇི་ལྟར་གསུངས་འདུག་གམ།

༣།	 བོད་རིགས་ཚོས་སྐད་ཡིག་ལ་སྣང་མེད་ཤོར་བ་ཇི་ལྟར་གསུངས་འདུག་གམ།

༤།	 བོད་དུ་རྒྱ་མི་ཡིས་བོད་སྐད་ཇི་ལྟར་ཉམས་གུད་གཏོང་བ་གསུངས་འདུག་གམ།

༥།	 གོང་གསལ་བརྗོད་དུམ་ལས་མིང་ཚིག་དང་བྱ་ཚིག་ལྔ་རེ་ཟུར་འདོན་གྱིས།

ཁ། བརྡ་སྤྲོད་དང་དག་ཡིག 15%

1) བརྡ་སྤྲོད། ༥x༡་༥=༧་༥

༡།	 ཅི་ཞིག་ལ་ལ་དོན་ཟེར། ཕྲད་ག་ཚོད་ཡོད་དམ། གང་དག་ཡིན།

༢།	 ལྷག་བཅས་ལ་ཕྲད་ག་ཚོད་ཡོད་དམ། རེ་རེ་ལ་དཔེར་བརྗོད་གཉིས་རེ་ཞོག

༣།	 འབྲེལ་སྒྲ་དང་བྱེད་སྒྲའི་དཔེར་བརྗོད་གཉིས་རེ་བྲིས།

༤།	 སྔོན་འཇུག་གི་མ་ནིང་ག་དུས་མ་འོངས་པ་དང་། དངོས་པོ་བདག་ལ་འཇུག་པའི་དཔེར་བརྗོད་གཉིས་

རེ་ཞོག

༥།	བྱ ་ཚིག་འདེབས་དང་། འཇོག  འཕེན་གསུམ་ལ་དུས་གསུམ་སྐུལ་ཚིག་དང་བཅས་པ་བྲིས།

མ་འོངས་པ། ད་ལྟ་བ། འདས་པ། སྐུལ་ཚིག

2)	 དག་ཡིག 

༡། ནོར་བཅོས། (ཕྲད་དང་དག་ཆ) ༤

	 རང་གི་སྐད་ཡིག་ལ་དོ་གནང་མ་བྱས་ན། ནམ་ཞིག་དཔེ་ཆ་སློག་ཡང་དོན་མི་གོ་བའི་དུས་ཅིག་བྱུང་

དུས། ལེ་ཁག་རང་ལ་ཡོད་པས་སྨན་ས་བཟུང་ན་ལེགས་སྟེ། དེ་ལྟར་མིན་པར་དཔེ་ཆ་གོག་པོ་འདི་

ཚོར་གོ་རྒྱུ་མི་འདུག་ཞེས་ལེ་ཁག་ཐམས་ཅད་དཔེ་ཆར་གཡོགས་པའི་དུས་ཤིག་ཡོང་ཉེན་ཆེ་བས། 

དེའི་སྐབས་དཔེ་ཆ་དགྲ་རུ་འཛིན་པ་མིན་ཡང་རང་བཞིན་གྱི་སྣེ་ཚུལ་དེ་ལྟ་བུ་འབྱུང༌ཉེན་ཆེ།

༢།	 གཤམ་གྱི་མིང་ཚིག་རྣམས་ལ་ཚིག་སྒྲུབ་རེ་བཟོས། ༣་༥ (བརྗོད་པ་གཅིག་གི་ནང་བཟོས་ནའང་འགྲིག)

རང་དོན་རང་གཅེས།  དཀའ་སྤྱད་སྡུག་རུས། སྤྱོད་ཡོན་གཉིས་ལྡན། 

ལྷག་བསམ་རྣམ་དག   བློ་རྩེ་གཅིག་སྒྲིམ།

ག	 རྒྱལ་རབས་ཆོས་འབྱུང། 15%

1) དྲི་བ་དྲིས་ལན། ༥x༢=༡༠

༡།	 བོད་ཀྱི་བཙན་པོ་རིམ་བྱོན་ལས་སྟོད་ཀྱི་སྟེང་གཉིས་གང་དང་གང་ཡིན་ནམ།

༢།	 བོད་ཀྱི་ནང་ཆོས་རྒྱལ་པོ་གང་གི་སྐབས་སུ་དར་རྒྱས་སུ་མཛད་དམ།

༣།	 བོད་སོག་དབར་མཆོད་ཡོན་གྱི་འབྲེལ་བ་འཛུགས་མཁན་དེ་སུ་ཡིན་ནམ།

༤། 	 རི་བོ་དགེ་ལུགས་པ་སྲོལ་བཏོད་མཁན་སུ་ཡིན་པ་དང་། དེའི་དགོན་པ་ཐོག་མ་གང་ཡིན་ནམ།

༥།	 བོད་ཀྱི་གདོད་མའི་ཆོས་ལུགས་གང་ཡིན་པ་དང་། དེའི་སྟོན་པ་སུ་ཡིན་ནམ།

2) ལན་འགྲིག་པ་འདེམས་དགོས། ༥ (༥x༡=༥)

༡། རྒྱལ་བ་རིན་པོ་ཆེ་སྐུ་འཁྲུངས་པའི་ལོ་ནི།

ཀ  ཕྱི་ལོ་ ༡༩༣༨	 ཁ། ཕྱི་ལོ་ ༡༩༢༨	 ག  ཕྱི་ལོ་ ༡༩༥༦	 ང་། ཕྱི་ལོ་ ༡༩༣༥

༢། བོད་ཀྱི་ནང་ཆོས་དབུ་བརྙེས་པའི་སྐབས་ཀྱི་བཙན་པོ་ནི།

ཀ སྲོང་བཙན་སྒམ་པོ། 	 ཁ། གྲི་གུམ་བཙན་པོ།	 ག ལྷ་ཐོ་ཐོ་རི་གཉན་བཙན།	 ང་། གླང་དར་མ།

༣། བོད་གཞུང་བཀའ་ཤག་ཐོག་མ་འཛུགས་མཁན་ནི།

ཀ རྒྱལ་བ་དགེ་འདུན་གྲུབ།	 ཁ། རྒྱལ་བ་ཚངས་དབྱངས་རྒྱ་མཚོ།

ག རྒྱལ་བ་བསྐལ་བཟང་རྒྱ་མཚོ།	 ང་། རྒྱལ་བ་ཐུབ་བསྟན་རྒྱ་མཚོ།

༤། སྡེ་སྲིད་སངས་རྒྱས་རྒྱ་མཚོ་ནི།

ཀ ས་སྐྱ་སྐབས་ཀྱི་སྡེ་སྲིད་ཡིན། 	 ཁ། ཕག་གྲུ་སྐབས་ཀྱི་སྡེ་སྲིད་ཡིན།

ག དགའ་ལྡན་ཕོ་བྲང་སྐབས་ཀྱི་སྡེ་སྲིད་ཡིན། 

༥། ༸གོང་ས་མཆོག་གིས་ཞི་བདེའི་གཟེངས་རྟགས་བཞེས་པའི་ལོ་ནི། 

ཀ ཕྱི་ལོ་ ༡༩༥༩ ཡིན།	 ཁ། ཕྱི་ལོ་ ༡༩༨༩ ཡིན།

ག ཕྱི་ལོ་ ༢༠༠༧ ཡིན། 	 ང་། ཕྱི་ལོ་ ༢༠༡༣ ཡིན། 

ང་།	 རྒྱུན་སྤྱོད་ཡིག་རིགས། (གང་རུང་གཅིག་བྲིས)  10% 

མཐོ་སློབ་སློབ་ཡོན་ཞུ་བའི་སྙན་ཞུ་ཡི་གེ་ཞིག་དང་། ཡང་ན། ཕ་མ་ལ་འཕྲིན་ཡིག་ཅིག་བྲིས།

ཅ། 	 རྩོམ་ཡིག 20%

བཀའ་དྲིན་ཆེ་བའི་མི།  ཡང་ན།  ངའི་དམིགས་ཡུལ། ཞེས་པ་ལས་བརྗོད་གཞི་གང་རུང་ཐོག་ཇི་བཞིན་བརྗོད་



(4)

པའི་རྩོམ་ཡིག་ཅིག་བྲིས། 

ཆ།	 སྤྱིར་བཏང་ཤེས་བྱ། 10% (༥x༢=༡༠)

༡།	 བཙན་བྱོལ་བོད་མིའི་ཤེས་ཡོན་ཐོག་འགན་བཞེས་མཁན་གྱི་ལས་ཁུངས་དེ་གང་ཡིན་ནམ།

༢།	 བཙན་བྱོལ་བོད་མིའི་སློབ་གྲྭ་ཐོག་མ་གང་ཡིན་ནམ།

༣།	 ད་ལོ་མང་གཙོ་དུས་ཆེན་ཐེངས་ག་ཚོད་དེ་ཡིན་ནམ།

༤།	 བཙན་བྱོལ་བོད་མིའི་འཚོ་རྟེན་གཙོ་བོ་དེ་གང་ཡིན་ནམ།

༥། 	 ༸གོང་ས་མཆོག་ཐོག་མ་ཕྱི་རྒྱལ་ཕེབས་པའི་རྒྱལ་ཁབ་དེ་གང་ཡིན་ནམ།

ཇ།	 གཤམ་གྱི་ཨིན་ཚིག་འདི་བོད་ཡིག་ནང་ཕབ་སྒྱུར་བྱོས། 20%

Our family was large, for I have two sisters and four brothers-and we are widely spread 

out in age. My mother gave birth to sixteen children, but nine of them died when they were 

very young. The whole family was linked together by the strongest bonds of love and 

kindness. My father himself was a very kind- hearted man. He was rather short-tempered 

too, but his anger never lasted long. He was not very tall or strong, and he was not 

highly educated, but he had natural cleverness and intelligence. He was especially fond 

of horses and used to ride a great deal, and he had a talent for choosing good horses 

and for healing them when they were sick. My mother is a kind and loving person. She 

feels for everyone; she will gladly give her own meal to a hungry person, and go hungry 

herself. Yet although she is so gentle, she always ruled the family. She is also adaptable 

and farsighted, so that after my installation had opened up new possibilities for us, she 

made it her special duty to see that her other children. were properly educated.

༼བཀྲ་ཤིས་ཤོག༽


